
Energia
berriztagarria
sortzea dute
helburu 
Leitzan
Udalak 18 eguzki plaka jarri ditu udaletxean;
alkatearen hitzetan, «teknologia hori herrian
erabilgarria» dela erakutsi nahi dute   q6

DZazpi egun,zortzi emanaldi,Musikarian.Astelehenean,
maiatzak 23, hasiko dira Tolosako Musika Eskolak antolatzen dituen Musikaria jardu-
naldiak. Maiatzaren 29a bitarte kontzertu ugari ikusteko aukera izango da, Urval En-
semble klarinete laukotearena, edo Da-Daiko perkusio taldearena, besteak beste.q5

KLISK

Albizturko eskolako
haurren emanaldia gaur,
Kultur Astearen barruan
Gaurkoa izango da kultur ekitaldien bigarren saioa; eskolako txikienek
19:00etan ‘Koloreak ikasten’abestia kantatuko dute, eta ondoren,
gainontzeko ikasleek hiru antzezlan eskainiko dituzte udaletxean  q6

Iritsi da V. Poltsiko
Lehiaketako azken
kanporaketa 
Portugaleteko Antzerki Eskola,Sempre arriba,
Pollo Rosa,Karmakros,Zirkoloretsua,Amets eta
Kukubazar taldeak ariko dira gaur,Adunan q7

Udaletxeko bi terrazatan jarri dituzte eguzki plakak. HITZA



Joxemi Saizar

O
rain arte egin diren
zortzi hauteskundee-
tan Tolosan lau aldiz
EAJk irabazi eta lor-

tu du alkatetza (lehen biak eta az-
ken biak), EAk hirutan (zatiketa-
ren ondoren, 1987tik 1999ra) lortu

zuen eta EHk behin (1999-2003).
Boto kopuruari begiratuz, EAJk
lehen bi hauteskundeetan gaindi-
tu zuen 3.500 botoko markara ez
da berriro iritsi, ezta EArekin ba-
tera koalizioan joan zenean ere.
Kopuru baxuenak zatiketaren
ondorengo deialdian lortu zituen,
baina gero goraka joan da, azken

Hauteskundeetako bilakera,
hautagaiak, alderdiak, bitxikeriak...

Udal hauteskundeen bezperan, eskualdean
azken urteetako emaitzak aztertu eta
konparatu ditu HITZAk herri nagusietan

Era berean,alderdietako hautagaiak begiratu
ditu,eta zenbait bitxikeria ere topatu ditu

Lehen hauteskundeetako irudia. Atzean, ezkerretik eskubira: Iñaki Linazasoro, Mirentxu Etxeberria, Martin Agirrezabala, Pepi Gorostidi, Antxon Bandres, Juan Asensio, Jose Martin Amantegi,

Santos Mokoroa, Bitxori Salinas eta Antxon Olalde. Beheran, ezkerretik hasita: Migel Zabala, Josetxo Sasieta, Jesus Mari Agirre, Juan Zubiria, Jesus Gomez eta Jose Agirrezabala. HITZA

Udal eta Foru Hauteskundeak 2011 D

TOLOSA 1979 1983 1987 1991 1995 1999 2003 2007

EAJ 3.506 (8) 3.539 (8) 1.284 (2) 1.609 (3) 1.794 (4) 3.370 (7)* 3.225 (8) 3.209 (9)

EA --- --- 2.529 (5) 2.951 (6) 2.796 (6) * 1.973 (4) 988 (3)

Ezker 
abertzalea** 1.957 (5) 1.618 (4) 2.288 (5) 2.156 (5) 2.113 (4) 3.647 (7) 2.448 1.947

PSE 689 (1) 1.136 (1) 837 (1) 864 (1) 652 (1) 759 (1) 801 (2) 746 (2)

PP --- --- 596 (1) 614 (1) 927 (2) 1.163 (2) 951 (2) 577 (1)

EE 1.111 (2) 1.046 (2) 1.353 (3) 759 (1) --- --- --- ---

EKA 940 (1) 470 (1) --- --- 128 --- 153 ---

EB-Aralar*** 299 169 --- --- 375 414 557 (1) 702 (2)

Orrialde honetan ikusi daitezkeen grafikoko eta taulako argibideak hauek dira:  

* EA-EAJ koalizioan.
** Lehen bost hauteskundeetan HBizan zen, hurrengoan EH, 2003an Tolosa Bizirik plataforma, eta 2007an EAE-

ANV, azken biak ilegalizatu egin zituzten, bestela, launa zinegotzi lortuko zituzten.

*** EB bakarrik aurkeztu zen 2003 urtera arte.Urte horretako botoak EBren eta Aralarren botoen batuketa da,baina

zinegotzia EBrena izan zen.

hiru legealdietan 3.200-3.400 boto-
etan egonkortuz. Ezker abertza-
lea izan da EAJren marka hori
gainditu duen alderdi bakarra,
1999an izan zen, Lizarra-Garaziko
akordio garaian, EH bezala aur-
keztuz. Ondorengo bi deialdietan
eskatutako boto nuloak askoz ere
kopuru txikiagoak lortu zituen,
baina bietan hauteskunde aurre-
tik ilegalizatuak izan zirela hartu
behar da kontuan. EA ez da inoiz
3.000 botoetara iritsi, eta azken bi
deialdietan 900na boto galdu ditu. 

Gainontzeko alderdi guztiak
askoz ere baxuago ibili izan dira
beti. EE iritsi zen lehen hiru deial-
dietan mila botoen langa gaindi-
tzera. Kuriositate gisa, zerrenda
haietako izen batzuk aurtengo
bozketetan EAJ, Aralar eta PSE-
EEko zerrendetan ikus daitezke.
PSE-EEk behin bakarrik gaindi-
tu zuen kopuru hori eta azkenen-
goetan 700-800 botoetan egonkor-
tu da. PP ere behin iritsi da mila
botoetara, baina geroztik jaitsi
egin da. EBk azken hauteskunde-
etan lortu zituen emaitza onenak,
Aralarrekin koalizioan izan ziren.
Zinegotzi kopuruari begiratuz,
gehiengo absolutoa azken legeal-
dian bakarrik izan da, EAJrena.
Ez da ahaztu behar EAE-ANV ile-
galizatu egin zutela. Hauteskun-
de aurreko edo ondorengo akor-
dioei esker, EAJ-EA bikoteak 7-12
zinegotziko abanikoa izan du. Ez-
ker abertzalea 4 eta 7ren tartean
aldatu izan da. PSE-EEk eta PPk 1-
2 izan dute beti, eta EBk 0-1 eta
Aralarrekin joan denean bi. 

Tolosaldeko sei herri handienak
Tolosaz aparteko eskualdeko bes-
te sei herri handienen bilakaera
ere aztertuko du HITZAk, hau da
Villabona, Ibarra, Leitza, Zizur-
kil, Anoeta eta Alegiarena. Villa-
bonan ezker abertzaleak dauka
alkatetza, aurretik EAJk izan on-

doren. Alderdi honen boto kopu-
rua erdira jaitsi zen azken hautes-
kundeetan. Ibarran berriz, EAJk
dauka alkatetza 1999an alkatetza
lortu zuen ezker abertzalea hu-
rrengo bi deialdietan ilegalizatu
ondoren. Gauza bera gertatzen da
Zizurkilen. Lehia bizia izango da
hiru herri hauetan alkatetza es-
kuratzeko. Leitzan ezker abertza-
leak dauka alkatetza, 1999an be-
zala (2003an ilegalizatu egin zuten
eta Aralarrek lortu zuen), eta fa-
borito nagusia da. UPNko eta gero
PPko zinegotzi izandakoa Dere-
cha Navarra y Española alderdi
berritik aurkezten da. Itzaire tal-
de berria ere aurkezten da. Anoe-
tak ezker abertzalea du agintean
azkenaldian, ilegalizatu egin zu-
ten 2003an izan ezik. Ustekabe
handirik ez bada, errepikatu egin-
go du. Alegian ere ezker abertza-
lea izan da alkatetzan eta oraingo-
an (aurrekoetan bezala) herriko
aurkaririk ez duenez, segurutzat
har daiteke errepikatzea. 

Alderdiak eta hautagaiak
Hautagaien zerrendak begiratuz,
hainbat komentario ere egin dai-
tezke alderdika eta herrika. Hau-
teskunde hauetan berrikuntza
den Bildu jende erabat berriare-
kin aurkezten da herri guztietan,
ilegalizazioaren beldurrez. Orain
artean zeuden EAE-ANVko eta
ezker abertzaleko alkateak ez
dira berriro aurkeztuko arrazoi
berarengatik. Arrazoi horrega-
tik herri horietan esperientziarik
gabeko zinegotzi asko izango
dira. Boto gaztea bereganatu de-
zakete ordea, hautagaien adinari
begiratuta. Duela lau urte EA be-
zala aurkeztu zirenak Tolosaren
kasuan bakarrik ageri dira Bildu-
ren zerrendetan, baina ez atera-
tzeko postuetan. Asteasu eta Bi-
degoianen kasuan zerrenda inde-
pendieetan aurkezten dira, eta

Berastegin ez dira aurkeztu,
nahiz eta aurreko legealdian al-
katetza izan. Alegiako EAko mili-
tante ohiek ohar bat atera berri
dute Bildu-tik erabat desbinkula-
tuz. EAren zatiketatik sortutako
Hamaikabat alderdi berria Tolo-
san eta Ibarran bakarrik aurkez-
tuko da, EAkoak izan ziren hau-
tagaiak sartuz, baina zerrenda-
buru berriekin. Azkenik, lehen
EAkoak izan ziren zinegotzi ba-
tzuk EAJko zerrendetan doaz To-
losan eta Ibarran. 

EAJk berrikuntza handirik ez
du aurkezten Tolosan, Ibarran,
Ikaztegietan, Zizurkil eta Anoe-
tan; eta Villabonan ere ez, zerren-
daburu berria badute ere. Astea-
suko EAJko alkategaia eta talde-
kide batzuk aurrekoetan Bai
Asteasuri taldearekin aurkeztu
zen. Talde hau berriro aurkezten
da alkatea bera buru delarik (ga-
rai batean EAkoa).

PSE-EEk hautagai berria du
Tolosan, baina zerrendako gai-
nontzekoak beretsuak dira; Iba-
rran errepikatu egingo du eta le-
hen Tolosan zinegotzia izanda-
koa 2. postuan aurkeztu du.
Zizurkilen ere hautagai bera aur-
kezten du. 

EB ez da aurkeztuko Ibarran,
nahiz eta zinegotzia izan, eta hau-
tagaia errepikatuko du Tolosan
(2003koa) eta Villabonan. PP he-
rri guztietan aurkezten da, baina
herriko hautagaiak Tolosan ba-
karrik ditu, eta ez denak. Lizar-
tzan alkatea galduko du. Eta Adu-
nan, zerrenda bakarra izan arren,
lortuko al du alkatetza? 

Herri batzuetako bitxikeriak
Amezketan azken legealdietan
aurkariak izan diren ezker aber-
tzalea eta talde independienteeta-
ko bat elkarrekin aurkeztuko dira
Bildu bezala. Belauntzan alkate-
tza Denok Bat taldearekin txan-

daka konpartitu duen Lagun Ar-
tea taldea ez da aurkeztuko aur-
ten. Larraulen beti talde bakarra
aurkeztu izan da herri asanbla-
dan osatua, baina oraingo hone-
tan bi izango dira, aurreko talde-
ko hautagaiak topatuz bi zerren-
detan, tartean alkatea.
Bidegoianen aurreko hauteskun-
deetan ez zen ezker abertzaleko
zerrendarik osatu, baina oraingo-
an Bildu aurkeztuko da. Altzon,
lehen aldiz, EAJ ez da aurkeztu.
Lizartzan, aurreko bi legealdie-
tan gertatu zena ikusita, bi ze-
rrenda aurkeztu zituzten badaez-
pada, Bildu eta talde indepen-
dientea. Bildu ez dutela
ilegalizatu ikusirik, aukera hori
ari dira bultzatzen herrian. Talde
independienteei begiratuz, Abal-
tzisketan, Alkizan, Hernialden,
Leaburun, eta Orendainen jende
beretsua aurkezten da. 

EA-ren botoak nora?
Duela lau urtetik hona erabat al-
datu da EA. Hamaikabat alderdi
sortu berria Gipuzkoako EA osoa
(militanteak eta kargu publiko-
ak) zela zirudien hasieran. Beste
herrialdeetan ez zen ia inor pasa
alderdi berrira eta zerrendarik ez

VILLABONA 1995 1999 2003 2007

EAJ-EA (2+1) 516+1.115 (2+5) 1.654 (10) 829 (5)

Ezker abertzalea (4) 1.184 (6) 830 1.088 (6)

PSE-EE 118 230 (3) 245 (1)

PP 150 184 (1) 124

Bidean (6)

EB 251 (1) 204 (1)

IBARRA 1995 1999 2003 2007

EAJ-EA (2+3) 567+361 (2+3) 969 (7) 405+384 (4+4)

Ezker abertzalea (4) 940 (5) 842 710

PSE-EE (2) 308 (1) 279 (2) 233 (2)

PP 130 157 (1) 86

EB-Aralar 137 (1) 134 (1)

ZIZURKIL 1995 1999 2003 2007

EAJ-EA (3) 585 (4) 720 (8) 325+122(5+2)

Ezker abertzalea (4) 620 (5) 450 476

PSE-EE (2) 195 (1) 200 (3) 163 (2)

PP 128 (1) 130 (1) 61 (1)

Aralar 83 (1)

ANOETA 1995 1999 2003 2007

EAJ-EA (2+2) 420 (4) 513 (8) 237 (2)

Ezker abertzalea (5) 458 (5) 409 606 (7)

PSE-EE 40 57 (1) 42

PP 51 51 33

ALEGIA 1995 1999 2003 2007

EAJ-EA (2+4) 479 (5) 428 (4)

Ezker abertzalea 3 445 (4) 489 (5) 499 (8)

PSE-EE 16 39 67 (1)

PP 25 26 30

LEITZA 1999 2003 2007

EA (3) 282 (2) 817 (3)

Ezker abertzalea (6) 533 851 (6)

Aralar 484 (4) 138

UPN (2) 497 (5) 309 (2)

Tolosan orain arteko zortzi hauteskundeetan EAJk lau aldiz lortu du alkatetza, EAk hirutan, eta EHk behin. I. T.

dute aurkeztu. Tolosaldean, To-
losan eta Ibarran bakarrik osatu
dituzte zerrendak. Duela hilabe-
te batzuk zerrendaburu gisa aur-
keztuztakoek alderdia utzi egin
dute duela gutxi (Ibarraren ka-
suan EAJko zerrendan doa), eta
ordezkoak bilatzerakoan usteka-
beko hautagaiak aukeratu dituz-
te, esperientzirik gabeko aurpegi
berriak. Atzetik bai, garai onene-
tako zinegotziekin osatu dituzte
zerrendak bi herri hauetan. 

Eta EAn gelditu zirenak? Bildu
proiektu berrian integratu dira
Alternatiba eta independientee-
kin batera. Baina herri batzuetan
ez da hori gertatu. Alegian adibi-
dez publiko egin dute desbinku-
lazioa. Eskualdean presentzia
gutxi dute Bilduren zerrendetan.
Eta kasu batzuetan gaur egungo
alkate eta zinegotziak ez dira ze-
rrenda horietan sartu. Kasu ba-
tzuetan talde independiente gisa
aurkeztu dira (Asteasu, Bide-
goian), proiektu berrian sinesten
ez dutela erakutsiz. EAk atera zi-
tuen boto horiek (Tolosan mila
inguru) nora joango diren dago
ikusteko: zenbat H1!era, zenbat
Bildura eta zenbat beste alderdie-
tara. 



ALTZO

p20:00.Herriko plazan ekital-
dia eta afaria egingo dute.

BERASTEGI

p20:00.Udaletxeko areto na-
gusian, herri programaren aur-
kezpena egingo dute.

IBARRA

p20:30.Kantu afaria herriko
plazan.

IRURA

p19:00.Triki poteoa.
p21:00.Bertso afaria Aitor
Mendiluze eta Bixente Gorostidi
bertsolariekin.

LEITZA

p20:00.Aurkezpen ekitaldia-
mitin  Herriko Plazan.

ZIZURKIL

pHaima.Haima musikaz giro-

turik jarriko dute Joxe Arregi pla-
zan.
p19:00.Bizikleta martxa.
p20:00.Hautagaien ekitaldia.
(Eguraldi txarra eginez gero,
Goiko Zimiterioan).
p20:30.Barrikotea.

LIZARTZA

p20:00.Kalejira afaria herriko
plazan.

ORENDAIN

p21:00. Aurkezpen afaria Eltxo
Elkartean egingo dute.

TOLOSA

p20:30.Herri afaria Zerkau-
sian.

VILLABONA

p19:30.Ekitaldia Berdura pla-
zan.
p21:00.Afari herrikoia egingo
dute Musika Eskolan.
p23:00.Kontzertua Kantuki
taldearekin.

GBilduren ekitaldiak

E. Maiz 

Gipuzkoako Bilduko ordezkarie-
kin batera, eskualdeko Bilduko
hautagaiak izan ziren atzo Tolo-
san egindako agerraldian. Bildu-
ren lehentasunezko gaia izan zu-
ten hizketagai: «Pertsona guztiek
bizitza osoan, gizarte zerbitzu

guztiak eskura izateko duten es-
kubidea». «Sare publikoaren bar-
nean, eta kalitatezko arreta ber-
matuz», azpimarratu zuten. 

Bildu koalizioko hautagaiek,
gaur egungo sisteman «gabezia
asko» ikusi dituzte. Eguneko zen-
troak, hirugarren adinekoen
egoitzak, etxez etxeko zerbitzuak,
adin txikikoak,... aipatu zituzten.
Eta ozen adierazi zuten «gizarte
zerbitzuak pribatizatzeari ezetz»
esaten diotela. 

Azpikontratazioa ere aipatu
zuten: «Horrekin amaituko dugu,
eta kalitatezko arreta publikoa
bermatuko dugu». Baldintza dui-

nak eskainiko dituzte «bai langi-
leentzako, bai zerbitzu horietako
erabiltzaileentzako ere» argitu
zuten.

Bildukoek adierazi zutenez:
«Zergak biltzeko sisteman eraba-
teko erreforma gauzatzeko kon-
promiso osoa hartzen dugu», eta
«progresiboagoa den beste eredu
bat nahi dugu». 

Azken egunetan sortutako he-
rri mugimenduarekin bat egiten
dutela ere adierazi zuten.

Gaur, eskualdeko hainbat he-
rritan, era ezberdinetako ekital-
diak egingo dituzte, herri progra-
mak ezagutzera emateko.

Bildu gizarte zerbitzu publikoen alde agertu da 
Gaur kanpainako azken
eguna dela eta,
herri askotan 
ekitaldiak egiteko
aprobetxatuko dute

Eneritz Maiz Tolosa

Tolosako EAJko hautagaiak, al-
kategaia buru dutela, auzoz auzo
eta kalez kale dabiltza, beraien
programak eskuan hartuta. He-
rritar guztiei Tolosako zonalde ez-
berdinetarako dituzten asmoen
berri jakinarazi diete; baita orain
artean egin dutena ere.

Herenegun, Zabalarreta parke-
aren inguruan egon ziren beraien
informazioa zabaltzen. Bertan,
partaidetza prozesu baten bidez,
Bidebietako urbanizazioa hobe-
tzeko lanak egingo dituztela azal-
du zuten. Mugikortasuna, apar-
kalekuak, instalazioak, eta  irisga-
rritasuna kontuan izanik auzoak
dituen beharren azterketa egingo

dutela ere esan zuten. Bidebieta
eta Izaskun auzoentzat, aparkale-
kuak egitea izango dute helburu,
eta horretarako N-1 errepidearen
kontra dagoen espazioa berresku-
ratuko lukete, eta 90-100 aparkale-
ku egingo lituzkete.

Igarondo eremua berreskura-
tzeaz gain, etxebizitzak egingo di-
tuzte. 24 etxebizitza sozialak alo-
kairuan, eta 60 libreak izango
dira. Igarondoko etxebizitzetan,

igogailu publikoa jartzeko asmoa
ere badute. Zumardiandiaren ur-
banizazioa, esparru libreen gara-
pena, aisiarako gune baten be-
rreskuratzea, jarduera ekonomi-
ko eta turismoari bultzada
ematea ere aipatu zituzten, beste-
ak beste.

Kondeaneko Aldapa 11 ere-
muan, aldiz, etxebizitzaketa apar-
kalekuak egiteko asmoa dute.
Atzo Amarotz auzoan izan ziren. 

EAJko hautagaiek herriko
auzo guztiak pasa dituzte
beraien asmoak azalduz
Bidebieta-Izaskunen
izan dira, bertan bizi
diren bizilagunei
hurrengo lau urtetarako
asmoak agertzeko

EAJko hautagaiak Zabalarreta parkearen ondoan ibili ziren. E. MAIZ

Areson herritarrez osatutako herri plataforma osatu dute, Areso
Eraikiz. Talde gaztea osatu dute, eta Ur Alguero da alkategaia. Bere
atzetik, Jokin Barandarain, Uxue Goikoetxea, Iker Barandarain, Mi-
kel Baraibar, Txomin Zubillaga, Mari Asuncion Arratibel, Xabier Ge-
reño, Jaione Olazabal eta Miguel Lorenzo Eraso izango ditu. Herrian
zerrenda bakarra dutenez, segurua dute garaipena. HITZA

ARESO ERAIKITZEKO PREST

Irudia qAreso

Besteak beste, Martin Garitano eta Ander Rodriguez izan ziren. I. URKIZU



Itzea Urkizu

Eduardo Mokoroa musika esko-
lak Tolosako Udaleko kultura sai-
larekin antolatutako Musikaria
jardunaldiak, astelehenean hasi-
ko dira, hilak 23, eta maiatzaren
29ra bitarte iraungo dute. 

Antolatzaileek Musikaria he-
rriko kultur egitarauaren baitan
«egonkortu» egin dela nabarmen-
du nahi izan dute. Honen harira,
zenbait ekitaldi finko bihurtu
dira Musikariaren egitarauan, az-
ken urteotan izan duten harrera
ona dela eta; Musika Eskolako
ikasle bandak eta Udaberri dan-
tza taldeko ikasleek elkarlanean
eskaintzen duten emanaldia da
horren adibide. 

Zazpi egun, zortzi emanaldi
Zazpi egunetan, zortzi emanaldiz
gozatzeko aukera izango dute
ikus-entzuleek. Horrela, astele-
henean 19:00etan lehen kontzer-
tua izango da. Urval Ensemble
klarinete laukotea musika esko-
lan bertan ariko da bi zati izango
dituen kontzertuan: abesti lasaia-
goz osaturiko lehen zatia, eta
gaurkotasun handiagoa duten
kantuz osatua bigarrena. Urval
Ensembleko taldekideak, Astor
Piazzollaren abesti batekin egin-
go duten moldaketa nabarmendu
nahi izan du: «Ikusleak harritu
egingo dira». 

Asteartean, berriz, Da-Daiko

perkusio taldeak emanaldia es-
kainiko du, 19:00etan musika es-
kolan. Iraide Ansorena, Igor
Arostegi eta Mikel Zelaia tolosa-
rrak laukoteko partaide dira, eta
konztertuko egitaraua «askotari-
koa» izango da.

Maiatzaren 25ean, asteazkena-
rekin, Hariots soka taldea izango
da musika eskolan, 19:30ean.
Hainbat jatorritako folk musika
instrumentala lantzen dute bes-
teak beste: Euskal Herria, Irlan-
da, Argentina nahiz Europa er-
dialdeko klezmer musikak. 

Jazz musikak ere izango du
bere txokoa Musikariaren baitan,
B3 Dixieland taldearekin.
19:00etan kontzertua eskainiko
dute ostegunean, musika esko-
lan. Dixie musika egiten dute,
New Orleanseko benetako jazza. 

Ostiralean, Topic-en izango da
Musikaria jardunaldietako kon-
tzertua. Maddi Oihenart zubero-
tarrak eta Juantxo Zeberi tolosa-
rrak elkarlanean sortu duten bi-
garren laneko abestiak eskainiko
dituzte, 20:30ean. Baldi diskan,

hainbat euskal idazleren poemak
kantu bihurtu dituzte, besteak
beste, Kirmen Uribe, Itxaro Bor-
da, Leire Bilbao, Bernardo Atxa-
ga eta Karlos Linazasororenak.

Larunbatean, hilak 28, bi ema-
naldi izango dira. Alde batetik,
Tolosako Musika Bandak kon-
tzertua eskainiko du 19:00etan
Zerkausian. Bestalde, Kup abes-
batza izango da 20:00etan musika
eskolan. Taldeko zuzendaria
gaur egun abesbatzen munduan
eskarmentu handikoa den Ga-
briel Baltes da, eta Kup abesba-
tzak teknikoki oso konplexuak di-
ren abestiak eskainiko ditu Tolo-
san. 

Azkenik, hilaren 29an, igande-
an, musika eskolako ikasle ban-
dak eta Udaberri dantza taldeko
ikasleek emanaldia eskainiko
dute, hirugarren urtez jarraian.
Musika bandak interpretatuko
dituen doinuekin, emanaldirako
bereziki prestaturiko koreogra-
fiak egingo dituzte Udaberriko
ikastaroetako neska-mutilek. 
1tolosa@hitza.info

Hamazazpigarren Musikaria
«kalitatezko» zuzenekoz
beterik dator
Maiatzaren 23tik 29ra,
musikaren adar
desberdinez gozatu ahal
izango da Musikariaren
barruko emanaldietan

Musikarian parte hartuko duten talde batzuetako ordezkariak izan ziren prentsaurrekoan. HITZA

I. Urkizu

Maiatza Borrokan egitarauaren
barruan, hamar egunez Triangu-
loa plazan ‘erresistentziaren hai-
man’ bizitzen aritu dira hanbat
saharar. 

Maroko Saharatik ateratzea es-
katzen dute, eta Mendebaldeko
Sahararentzat autodetermina-
zioa ea independentzia ere bai. 

Tolosaldea Sahararekin elkar-
teak, Marokok Mendebaldeko Sa-
harako oinarrizko eskubideak

«etengabe» urratzen dituela azal-
du du. Horrekin batera, «atxiloke-
tak, tortura basatiak, bortxake-
tak edo pertsonen desagertzeak
lurralde okupatuetan eguneroko-
ak» direla salatu dute. 

Egoera honen aurrean, pasa
den maiatzaren 10ean «milaka la-
gun» kalera atera zirela diote,
Fronte Polisarioaren sorrera os-
patzera. 

Tolosaldea Sahararekin elkar-
teak, Frantziako nahiz Espainia-
ko gobernuen jarrera salatu nahi
du, «ez ikusiarena egiten baitute
errealitate honen aurrean». 

Hau guztia dela medio, eta
Maiatza Borrokan ekimeneko al-
darrikapenekin jarraitzeko, gaur,
hilak 20, elkarretaratze isila izan-
go da 20:00etan Trianguloa pla-
zan.

Mendebaldeko
Sahararen eskubideak
aldarrikatuko dituzte
Elkarretaratze isila
egingo dute gaur
arratsaldean,
20:00etan, Trianguloa
plazan

‹ Tolosa

I. Urkizu

Datorren maiatzaren 29an ospa-
tuko den Araxesko mendi mar-
txarako izena eman daiteke
oraindik. 

Orain arte Amarozko Auzo El-
karteak antolatzen zuen kirol eki-
taldi hau, baina aurten lehenen-
goz, Amarozko Mendi Elkartea
aritu da antolakuntza lanetan. El-
karte berri honen sorrerak, hel-
buru sendoagoak ekarri ditu, eta
Araxesko mendi martxa Euskal
Mendi Federazioaren iraupen lu-

zeko mendi ibilaldien zirkuitu ofi-
zialean sartzea lortu dute ama-
roztarrek.

Hamargarrena izango da aur-
tengo mendi martxa, eta urtero-
ko moduan, parte-hartzea doa-
koa izango da. Ibilbidea amaitu
eta gero, gainera, Usabal kirolde-
gian dutxa hartzeko aukera izan-
go dute parte hartzaile guztiek.
Era berean, Gipuzkoatik kanpo-
ko mendizaleek ibilbidea egiteko
izena ematen badute, aurreko
gaua Amarotzen bertan pasatze-
ko aukera izango dute, koltxoiak
jarriko baitituzte horretarako.
Proba amaieran, azkenik, opa-
riak zozketatuko dituzte, eta di-
ploma bat banatuko zaie parte
hartzaileei. 

Mendi martxan izena eman
daiteke jada: http://sites. google.
com/site/amarozmendia.

Araxesko X. mendi
martxan izena eman
daiteke jada
Aurten lehenengoz,
Euskal mendizale
elkartearen zirkuitu
ofizialean izango da
mendi martxa



Maier Ugartemendia Leitza

Duela hilabete Leitzako Udale-
txeak dituen bi terrazetan 18
eguzki plaka jarri zituzten. Eta,
aste pare batean «funtzionamen-
duan egotea» espero du Xabier
Zabalo Leitzako alkateak. 

Honekin, energia berriztaga-
rria Leitzarako «baliagarria» dela
erakutsi nahi dute. Horretarako,

Nafarroako Unibertsitate Publi-
koko irakasle batek ikerketa bat
egin zuen iaz, eta informeak on-
dorioztatu zuen «teknologia
mota hori erabilgarria» dela  Lei-
tzan. Orain hau praktikara eman-
go dute, eta plaka horiek energia
sortzeaz gain, beraien funtziona-
mendua nolakoa den ikusteko or-
denagailu bat izango dute. Intere-
satuak dauden herritarrek hau
ikusi ahal izango dute. Eta, esko-
lako haurrekin energia berrizta-
garriaren inguruko lanketak egi-
teko aprobetxatuko da.

Urtebete pasatakoan, «eguz-
kiak buelta guztia ematen duen
aldia» dela kontuan hartuta,
emaitzak kaleratuko dituzte,

eguzki plakek zenbat energia sor-
tzen duten jakiteko.

Ateratzen duten energia Iber-
drolari salduko diote, «plakak
amortizatzen joateko»; energia
hori biltzeko pilatzailerik ez dute,
«teknologia hori garatzeko baita-
go». Horregatik, gelditzen zaien
aukera energia hori Iberdrolari
saltzea da, hauek energia mota
hau hobeto ordaintzen dute, gai-
nera, energia berriztagarria izate-
agatik.

Proiektu honek guztira 27.000
euroko kostua izan du. Nafarroa-
ko Gobernuak %10eko laguntza
eman zuen, eta bestea udalak or-
daindu du, iaz udalari gelditu zi-
tzaion diruarekin.

Energia berriztagarria
sortzeko eguzki plakak jarri
dituzte Leitzako Udalean
Eguzki plaka hauekin
energia berriztagarri
hau Leitzarako
«baliagarria» dela
erakutsi nahi dute

18 eguzki plaka jarri ditzute Leitzako udaletxeko bi terrazatan. HITZA

M. U. Zizurkil

Maiatza Saltsanen barruan, Emo-
tikon kale antzerkia izango da
bihar, Zizurkilen. Emotikon Ados
Teatroak sortutako emozioen
karpa erraldoi bat da. Antzerki
hau Pasus plazan ikusi ahal izan-
go da 18:00etatik aurrera, ordu er-
diro; azkeneko emanaldia
21:30ean izango delarik. 

Aldiro 24 pertsonek emozioen
mundua ezagutzeko aukera izan-
go dute. Eta, 10 urtetik beherako
haurrek heldu batekin sartu be-
harko dute.

Abentura sentsitiboa
Emotikon abentura sentsitibo bat
da; tela arkitekturazko ingurune
batetik esperientzia bat igarotzea
proposatzen duena. 

Emotikonek entzumen, usai-
men, dastapen, eta ukimen sen-
tsazioen unibertso batean sar-
tzen gaitu, gizaki guztiok bere
burmuinaren sakonenean ditu-
gun oinarrizko emozioen bila.
Emotikon, azken finean, barneko
bidaia bat da.

Abentura sentsitibo bat
bizitzeko aukera izango
da ‘Emotikon’en eskutik 
Antzerki emanaldiak
Pasus plazan izango
dira, 18:00etatik aurrera
ordu erdiro; azkenekoa
21:30ean izango da

M. U. Leitza

Aurrera Kirol Elkarteak ez-ohiko
batzar bat egingo du, gaur, kuota
berrien onarpena egiteko. Batza-
rra Aurrerako goiko aretoan izan-
go da; lehen deialdia 19:00etan eta
bigarrena 19:15ean izango dira. 

1996. urtean onartu zen azkene-
ko aldiz, kontuen igoera. Urte
hauetan diru laguntzak «murriz-
ten» ari zaizkiela esan dute Aurre-
rakoek: «Bai erakunde publikoe-
tatik, baita enpresen eta Nafarro-
ako Kutxetatik ere». Hori dela eta,
zuzendaritzak kuoten igoera pro-
posatu nahi du. Zuzendaritzako
eta batzordeetako kideek, dantza-
riek, pilotariek eta futbolariek
kuota erdia ordainduko lukete,
beti bezala. Nafarroako Kutxaren
Zuk aukeratu, zuk erabaki ekime-
naren bitartez elkartea lagundu
daitekeela ere gogorarazi dute. 

Aurrera Kirol Elkarteak
kuota berriak onartzeko
batzarra egingo du 
Ez-ohiko batzarra gaur
izango da, Aurrerako
goiko aretoan;
19:00etarako deitu dute
lehen deialdia

Tolosaldea eta Leitzaldea › 

MARIA LUISA
ZABALA GOÑI 

Jaengo espetxean aurkitzen den Pello

Olano preso politikoaren ama

Joan zara baina 
gure artean izango 

zaitugu beti

2 Hilberriak

ESKELAK

943-65 56 95
tolosaldean@hitza.info

Imanol Garcia Albiztur

Aurtengo Albizturko Kultur As-
tea martxan dago. Gaur bigarren
ekitaldia izango da. Eskolako
haurrek emanaldiak egingo 
dituzte udaletxeko aretoan,
19:00etan. Txikienek Koloreak
ikasten abestia kantutako dute.
Beste ikasleen artean hiru an-
tzezlan egingo dituzte: Attona eta
biloba, Babarrun ale magikoak
eta Autobusaren zain.

Herenegun eman zitzaion ha-
siera udalak eta Arkaitz Elkarte-
ak antolatzen duten Aste Kultu-
ralari. Saiaz Mankomunitateko

Gizarte Zerbitzuek adinekoei bu-
ruz egindako bideoa ikusi ahal
izan zuten herritarrek eta eskola-
ko kideek. Emanaldiaren ondo-
ren, ikasleek zenbait galdera egin
zizkioten adinekoei. Bestalde, ira-
kasleek azaldu zuten adinekoen-
gana joko zutela eskolan lantzen
dituzten zenbait gaien inguruan

informazioa jasotzeko, eta bide
batez, belaunaldien arteko zu-
biak eraikitzeko. 

Datorren asterako, besteak
beste, Gesaltzara bidaia antolatu
dute Kultur Astearen barruan,
hilaren 28rako. Bertara joan nahi
duenak udaletxean izena eman
behar du. 

Kultur Asteari eskolakoen
saioek emango diote jarraipena 
Gaurko antzezlanak,
19:00etan izango dira,
udaletxean; herenegun,
adinekoei buruzko
bideoa ikusi zuten

Udarako hezitzaileak
behar dituzte

AMEZKETA ›Udalak, Zumadi
ikastetxeko guraso elkartearen
laguntzaz, udaleku irekiak, uda
kirolak eta ludoteka antolatuko
ditu uztailerako. Hezitzaile
(begirale) lanak egin nahi
dituenak izena eman behar du
udaletxean ekainak 3rako,
12:00etarako. Aukeraketan
parte hartzeko ezin bestean
bete beharreko baldintzak 18
urte beteta izatea edo 2011.
urtean betetzea, eta ekainaren
18an Errezilen antolatuko den
formakuntza ikastaroan parte
hartzea. Horrez gain kontuan
izango da aisialdiko begirale
edo zuzendari titulua izatea,
herrikoa izatea, heziketarekin
zerikusia duten ikasketak iza-
tea, antzeko lanetan esperien-
tzia izatea, edo sorosle titulua
izatea.

‘Ibaialde 2011’ erakusketa
ikusgai kultur etxean

ALEGIA ›Alegiako Aralar BHI
institutua Ibaialde 2011 kanpai-
nan parte hartzen ari da. Ber-
tan, EAEko ibaiak aztertzen
dira, horretarako zenbait lagin-
keta ezberdin egiten direlarik.
Honekin lotuta bederatzi pane-
lez osatutako gure ibaien ingu-
ruko erakusketa bat ere antola-
tzen dute. Erakusketa herritar
guztiei irekia dago eta Alegiako
kultur etxean ikusi daiteke hila-
ren 23a arte, 09:30etik
13:00etara eta 15:00etatik
20:00etara.

DLaburrak

E. Maiz Zizurkil

Zizurkilgo Udalak behar bereziak
dituzten haurren bi begirale-hezi-
tzaile eta euskara sustatzaile kon-
tratatuko ditu. Oporretan Euska-
raz udaleku irekietan behar bere-
ziak dituzten umeen taldea
dinamizatzeko izango da.

Behar bereziak dituzten ume-
en aisia euskaraz bideratu eta
sustatzea da helburua, eta behar
bereziak dituzten umeen taldea
udaleku irekien beste taldeekin
uztartzea. Bete beharreko ezin-
besteko baldintzak hauek dira:
Haur Hezkuntza titulua edo Be-
har Berezietako Heziketan titu-
lua; euskara EGA edo baliokidea
izatea; eskarmentua aisialdiko
ekintzetan begirale gisa; ezgaita-
sunak dituzten haurrekin eskar-
mentua. 

Bestalde, derrigorrezko baldin-
tzak ondorengoak dira: langabe-
zian egotea (Lanbiden lan eskain-
tza honetarako izena emana ego-
tea), kotizaziopeko enplegu
prestaziorik ez jasotzea, edo diru
sarrerak bermatzeko errenta
(DBE) jasotzea eta EAEan errol-
datuta egotea 2011ko apirilaren
1a aurretik. 

Aiztondo Mankomunitatekoek
(Zizurkil, Aduna, Larraul, Alki-
za) eta lanpostuaren egokiera du-
tenek lehentasuna dute. Izena
Lanbiden, Tolosaldea Garatze-
nen, eman behar da hilaren 30a
baino lehen.

Bi begirale 
behar dira behar
bereziak
dituzten haurrak
zaintzeko

‘Oporretan Euskaraz’-
erako kontratatuko ditu
udalak; Lanbiden eman
behar da izena, hilaren
30a baino lehen

I. Garcia Aduna

Asvinenearen 5. Poltsiko Lehia-
ketaren laugarren eta azken kan-
poraketa izango da gaur. Dagoe-
neko sei talde sailkatu dira fina-
lerdietarako eta gaurko saioan
beste bi pasatuko dira. 

Emanaldia 22:30ean hasiko da
eta zazpi parte-hartzaile izango
dira: Kukubazar, Anti Ero obrare-

kin; Sempre arriba, Total Trai-
ning chair obrarekin; Pollo Rosa,
El Leon y la Cigala obrarekin;
Karmakros, Sorginkeriak lanare-
kin; Amets, La decada obrarekin;
Zirkoloretsua, Florencio Galdino
antzezlanarekin; eta Portugalete-
ko Antzerki Eskola, Belleza lana-
rekin. Artista gonbidatua Tziga-
na izango da, eta dantza garaiki-
dea eskainiko du. 

Aurreko ostiralean egin zuten
lehiaketaren hirugarren kanpo-
raketa. Bertan, epaimahaiak Ino-
zentzio eta bere Mimoneando
obra aukeratu zuen finalerdieta-
ra igarotzeko. Entzulegoak Tic
Tac eta bere Maitetasuna lana au-
keratu zuen.

Laugarren eta azken kanporaketa

LANA
] Ile apaindegia. Esperientzia-
dun pertsona behar da lanaldi
osoz lan egiteko. Interesa 
duenak bidali dezala 
curriculuma metxa2@yahoo.es
helbide elektronikora. 
] Ile apaindegia. Tolosako ile
apaindegi batek esperientziadun
pertsona bat behar du, lanaldi
osoz lan egiteko. Interesatuek
deitu 625 70 50 59 telefono 
zenbakira.
]Emakume euskalduna. 
Etxeko lanak egin eta umeak 
zaintzeko emakume euskaldu-
na behar da, Zizurkilerako.
07:00etatik 15:00etara egin
beharko luke lana. 
Interesatuek bidali mezua
igor.lahidalga@gmail.com helbi-
dera.
]Sukaldaria. Taberna batek es-
perientziadun sukaldaria behar
du igande gauetan lan egiteko.
Interesatuek deitu 606 56 02 34
telefono zenbakira.

ESKAINTZA
]Klase partikularrak. Psikope-
dagogian eta hezkuntza bere-
zian tituludunak LHko eta DBH1
eta DBH2ko ikasleei klase 
partikularrak emango lizkieke. 
Andoain, Aduna, Villabona, 
Zizurkil, Asteasun edo ingurue-
tako herrietan. Interesatuek
deitu 669 005 671 telefono 
zenbakira.

SALGAI
]Mastin txakurkumeak. 
Mastin txakurkumeak salgai. 
50 euro. Deitu 618 254 971 te-
lefono zenbakira. 

GALDUTAKOAK
]Giltzak. Tolosako Emeterio
Arrese parke inguruan (egoitza
soziala eta jubilatuen taberna
inguruan), kotxeko eta garaje-
ko giltzak eta mandoa galdu
dira. Norbaitek aurkitu baditu,
deitu mesedez 665 244 360
telefono zenbakira.

Iragarki laburrak

Klown baten parte hartzea ere izan zen bideo emanaldian. HITZA

Inozentzio finalerdietara pasa da,

epaimahiaren erabakiz. ASVINENEA



2 Farmaziak

GAUR

pTolosa.Olarreaga, I.
Korreo kalea, 2.
Telefonoa: 943 67 01 28.
pLeitza.Plaza, M.T.
Elbarren, 36. Telefonoa: 112.

BIHAR

pTolosa.Tolosa, M. I.
Kale Nagusia, 7.
Telefonoa: 943 67 06 48.

D
Goiza Arratsaldea Tenperatura

2011-05-20
Eguraldia

›› 18°›› 12°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Rebeka Calvo
Egoitza nagusia: Araba Etorbidea 5, atzea, Tolosa.
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@hitza.info.
Webgunea: www.tolosaldea.hitza.info

Zuzendariordea: Asier Imaz. Kudeatzailea: Jon Mujika.
Publizitatea: 661 678 818 tolosa@iragarri.net.
Tolosa: 687 410 082-687 410 032. tolosa@hitza.info.
Villabona: 687 410 022. villabona-aiztondo @hitza.info.
Anoetaldea: 687 410 022. anoetaldea @hitza.info.
Ibarraldea: 687 410 118. ibarraldea @hitza.info.
Alegialdea: 687 410 034. alegialdea @hitza.info.
Leitzaldea: 687 410 118. leitzaldea @hitza.info.

‘Hitza’ diruz laguntzen duten erakundeak. Udalak: 
Aduna, Albiztur, Alegia, Altzo, Amezketa, Anoeta, Areso, Belauntza,
Berastegi, Elduain, Hernialde, Irura, Leitza, Tolosa, Villabona eta Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.M.ko kideak: 

Gipuzkoako
Foru
Aldundia 

Hitza-k 
Bai
Euskarari 

eta Tolosaldeko 
eta Leitzaldeko 
beste 77 eragile

Bihar
GOIZA EKAITZA

ARRATSALDEA EKAITZA

BEROENA 21°
HOTZENA 13°

2 Agenda

DEIALDIAK

pLeitza.Kultur Aroa gaur: Ka-
miseta margotzeko tailerra pla-
zan 17:00etan; perkusio tailerra
18:30ean gaztetxean; Hitano
berria sortzen ari ote gara? hi-
tzaldia 20:00etan Aurreran; eta
La Jodedera taldearen kontzer-
tua Torrean 00:00etan.

2 Agurrak

Zorionak!
Eider Tobar Larrauri (Ikaztegieta).

Bihar 6 urte. Zorionak
lehengusuen eta familiaren

partetik.

Zorionak!
Amona Xaxel. Muxu potolo bat
zure 90. urtebetetzean. Maite
zaitugu, zure birloba Manex,

Haizea eta Irati.

pLeitza.Plaza, M.T.
Elbarren, 36.
Telefonoa: 112.

ETZI

pIbarra. Iturrioz, I.
Euskal Herria kalea, 3.
Telefonoa: 
943 67 09 15.
pLeitza.Plaza, M.T.
Elbarren, 36.
Telefonoa: 112.

ETZIDAMU

pTolosa.Etxebeste, J. M.
Gernikako Arbola, 3.
Telefonoa: 943 65 10 45.
pArribe.Garmendia, A.
Kale Nagusia. 112.
pIrurtzun.Gastearena, M.
Amaya kalea. 112.

HITZAk ez du bere gain hartzen
egunkarian adierazitako esa-
nen eta iritzien erantzukizunik.

pZizurkil.Euskal Film Laburren
VIII. Zirkuitua gaur, 20:00etan
Atxulondon.
pIrura.Kultur Astearen barruan
marrazki lehiaketa izango da
gaur, 17:30ean plazan; 80 egu-
nean filmaren proiekzioa
22:00etan portikoan; eta Mus
Txapelketa 22:30ean Zaharre-
txe tabernan.

ERAKUSKETAK

pAlegia.Aralar BHI
institutuak Ibaialde 2011 kan-
painan barruan erakusketa
prestatu du. Kultur etxean ikusi
daiteke maiatzaren 23a arte
(egun hau barne) 09:30etik
13:00etara eta 15:00etatik
20:00etara.


